VENDIM
Nr. 6, daté 2.3.2018

NE EMER TE REPUBLIKES
SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja  kryetar i Gjykatés Kushtetuese

Vitore Tusha anétare e « «
Altina Xhoxhaj anétare e «“ “
Gani Dizdari anétar i « «
Besnik Imeraj anétar i « «
Fatos Lulo anétar i « «
Fatmir Hoxha anétar i « «

me sekretare Belma Lleshi, né datat 22.11.2017 dhe 22.12.2017 mori né shqyrtim né seancé plenare,
mbi bazé dokumentesh, ¢éshtjen nr. 62/5 Akti, g€ u pérket paléve:

KERKUESE: Mimoza Tabakn (Zorba), Aida Zhupa (Zorba), Majlinda Zorba.

SUBJEKTE TE INTERESUARA: Edmond Kume, Zyra e Regjistrimit té Pasurive té Paluajtshme
Tirané.

OBJEKTT: Shfuqizimi si i papajtueshém me Kushtetutén 1 vendimit nr. 00-2017-78, daté 17.2.2017 &
Kolegjit Civil t¢ Gjykatés s¢ Larté (dhomé késhillimi).

BAZA LIGJORE: Nenet 42, 131/1/f dhe 134/1/i té¢ Kushtetutés s¢ Republikés s¢ Shqipérisé; neni 6
1 Konventés Evropiane pér té Drejtat e Njeriut; nenet 72 e vijues t€ ligjit nr. 8577, daté 10.2.2000 “Pér
organizimin dhe funksionimin e Gjykatés Kushtetuese té Republikés sé¢ Shqipéris€”, té ndryshuar.

GJYKATA KUSHTETUESE,

pasi dégjoi relatorin e ¢éshtjes Fatmir Hoxha, shqyrtoi pretendimet e kérkueseve, qé kérkuan pranimin
e kérkesés, si dhe diskutoi ¢éshtjen né térési,
VEREN:
I

1. Shtetasi F.Z. (babai i kérkueseve) para vdekjes ka lidhur me subjektin e interesuar Edmond Kume
kontratén nr. 4 rep., nr. 2 kol., daté 02.03.1998, me objekt shitjen e banesés dykatéshe e ndodhur né rrugén
“Hoxha Tahsim”, Tirané. Kérkueset, né cilésiné e trashégimtareve té trashégimlénésit F.Z., 1 jané drejtuar
Gjykatés sé Rrethit Gjyqgésor Tirané me padi me objekt konstatimin e pavlefshmérisé absolute té kontratés
s¢ shitjes lidhur mes trashégimlénésit F.Z. dhe subjektit té interesuar, detyrimin e tij pér t'i njohur si
bashképronare dhe pér t'iu kthyer sendin, si dhe detyrimin e Zyrés sé Regjistrimit té Pasurive té Paluajtshme
pér ta regjistruar pronén né emér té kérkueseve.

2. Gjykata e Rrethit Gjyqésor Tirané, me vendimin nr. 2632, daté 13.3.2013, ka vendosur rrézimin e
padisé.

3. Mbi ankimin e kérkueseve, Gjykata e Apelit Tirané, me vendimin nr. 1565, daté 21.4.2014, ka
vendosur lénien né fuqi t€ vendimit nr. 2632, daté 13.3.2013 t€ Gjykatés sé¢ Rrethit Gjygésor Tirané.

4. Kolegji Civil 1 Gjykatés sé Larté, me vendimin nr. 00-2017-78, daté 17.2.2017, ka vendosur
mospranimin e rekursit.

II

5. Kérkuesetijané drejtuar me kérkesé Gjykatés Kushtetuese duke pretenduar shfuqizimin e vendimit
té Kolegjit Civil té Gjykatés sé¢ Larté, me argumentet si vijon:



5.1 Gjykata e Larté ka cenuar té drejtén pér njé proces té rregullt ligjor, pasi duke vendosur
mospranimin e rekursit ka pranuar parregullsité e gjykatave mé t€ uléta. Gjykata e Larté nuk u ka dhéné
pérgjigie pretendimeve té parashtruara né rekurs, duke cenuar parimin e arsyetimit té vendimit
gjyqésor.

5.2 Gjykata e Larté ka cenuar parimin e paanésisé, pasi dy gjyqtarét A.M. dhe M.B., pjesé e trupit
gjvkues, qé ka gjykuar ¢éshtjen né Gjykatén e Larté kané dhéné mé paré vendime ku palé ka qené
subjekti 1 interesuar.

5.3 Gijykatat duke vendosur rrézimin e padisé u kané mohuar kérkueseve té drejtén e pronésisé
duke mos zhvilluar njé proces té rregullt ligjor.

6. Subjekti i interesuar Edmond Kume nuk ka paraqitur parashtrime me shkrim.

7. Subjekti i interesuar Zyra e Regjistrimit té Pasurive té Paluajtshme nuk ka paragitur
parashtrime me shkrim.

I1I
Vlerésimi i Gjykatés Kushtetuese

A. Pér legjitimimin e kérkueseve

8. Kérkueset legjitimohen ratione personae pasi parashikohen si subjekte nga nenet 131/f/1 dhe
134/1/i té Kushtetutés sé Republikés sé¢ Shqipérisé, si dhe ratione temporis, pasi vendimi i kundérshtuar
1 Gjykatés sé Larté éshté i datés 17.2.2017, kurse kérkesa éshté depozituar né datén 29.5.2017. Si
rrjedhim, kérkesa éshté paraqitur brenda afatit 4-mujor té parashikuar nga neni 71/a, shkronja “b”, i
ligji nr. 8577, daté 10.2.2000 “Pér organizimin dhe funksionimin e Gjykatés Kushtetuese té Republikés
s¢ Shqipérisé”.

9. Pér sa i pérket legjitimimin ratione materiae, kérkueset kané pretenduar shfuqizimin e vendimit té
Gjykatés sé Larté, pasi gjykimi 1 zhvilluar ka cenuar t€ drejtén pér njé proces té rregullt ligjor. Me
vendimin nr. M-8 akti, daté 17.7.2017 Kolegji i Gjykatés Kushtetuese ka vendosur lénien afat
kérkueseve pér plotésimin e dokumenteve té nevojshme pér shqyrtimin e ¢éshtjes. Kérkueset né datén
3.8.2017 kané paraqitur né Gjykatén Kushtetuese dokumentet e nevojshme pér pretendimin e cenimit
té parimit té paanésisé dhe té parimit t€ arsyetimit t€ vendimit gjyqésor. Pér pretendimin e cenimit té
s€¢ drejtés sé pronésisé kérkueset nuk parashtruan asnjé argument kushtetues. Gjithashtu ato kané
paraqitur kérkesé pér pérjashtimin nga shqyrtimi i ¢éshtjes té gjyqtaréve Fatos Lulo dhe Besnik Imeraj.

10. Gjykata Kushtetuese, pasi i mori né shqyrtim kéto kérkesa né seancén e datén 22.12.2017, ka
vendosur mospranimin e tyre sepse vendimet ku kané marré pjesé gjyqtarét nuk kané lidhje me
céshtjen objekt gjykimi né Gjykatén Kushtetuese, si dhe pér shkak té mosformimit té ploté té
kuorumit.

B. Pér themelin e kérkesés

B.1. Pér pretendimin e cenimit ¢ parimit 1¢ paanésisé

11. Kérkueset kané pretenduar se Gjykata e Larté ka cenuar parimin e paanésisé, pasi dy nga
gjyqtarét A.M. dhe M.B., pjesé e trupit gjykues qé ka gjykuar ¢é€shtjen né Gjykatén e Larté, kané dhéné
mé paré vendime ku palé ka qené subjekti 1 interesuar Edmond Kume.

12. Né jurisprudencén e saj Gjykata ka theksuar se parimi i paanshmérisé ka né vetvete elementin
e vet subjektiv, 1 cili lidhet ngushté me bindjen e brendshme qé krijon gjyqtari pér zgjidhjen e ¢éshtjes
né gjykim, si dhe elementin objektiv, me té cilin kuptohet dhénia e garancive té nevojshme pér gjykim
té paanshém nga veté gjykata, pérmes ménjanimit nga veté ajo t€ ¢do dyshimi té pérligjur né kété
drejtim. Ndér té tjera, gjykata merr parasysh vecanérisht problemin e pérbérjes sé trupit gjykues, né
ményré qé t€ ménjanohen nga gjykimi i ¢éshtjes gjyqtarét qé nuk kané garancité e kérkuara pér
paanshméri né kuptimin objektiv. Gjykata ¢mon se paragjykimi eventual pér paanésiné e gjyqtarit
mund té ngrihet né hipotezén se gjyqtari éshté shprehur né njé procedim tjetér me njé vlerésim qé ka



t€ béjé me pérmbajtjen e té njéjtit fakt, né lidhje me té njéjtin subjekt. N¢é shtetin e sé drejtés kérkesa
pér njé gjykim té paanshém merr réndési té€ vecanté né funksion té besimit né dhénien e drejtésisé, qé
né shoqérité demokratike duhet ta krijojné né ¢do rast jo vetém palét né gjykim, por dhe ¢do qytetar i
thjeshté (shib vendimet nr. 46, daté 19.7.2016, nr. 49, daté 10.7.2015, nr. 21, daté 29.4.2010; nr. 12, daté
13.4.2007 t¢ Gjykatés Kushtetuese).

13. Jurisprudenca e Gjykatés ka evidentuar se parimi i paanshmérisé né gjykim, né kéndvéshtrim té
pérbérjes sé trupit gjykues, duhet té respektohet né ¢do shkallé té gjykimit, duke mos pérjashtuar as
shqyrtimin e ¢éshtjes né dhomén e késhillimit té Gjykatés sé Larté. Pér Gjykatén éshté konsideruar
gjykaté e njéanshme trupi gjykues né pérbérje té té cilit ka qené i pranishém qofté edhe vetém njé
gjyqtar, i cili né kéndvéshtrimin objektiv nuk jepte garanci pér njé gjykim té€ paanshém. Gjykata ka
theksuar se “thjesht dhe vetém pjesémarrja e njé apo mé shumé gjyqtaréve né njé procedim té
méparshém, pavarésisht nga ndikimi i prezencés dhe 1 mendimit té tyre né té gjithé trupin gjykues,
éshté njé arsye e mjaftueshme dhe njékohésisht njé garanci mé pak pér kérkuesin, tek 1 cili éshté krijuar
dyshimi i bazuar se gjykata nuk ka qené e paanshme né shqyrtimin e késaj ¢éshtjeje” (shib vendinin nr.
49, daté 10.7.2015 té Gjykatés Kushtetuese).

14. Nga shqyrtimi i materialeve té ¢éshtjes rezulton se Gjykata e Rrethit Gjyqésor Tirané, me
vendimin nr. 9094, daté 7.10.2008, ka vendosur pranimin e kérkesépadisé sé subjektit té interesuar
Edmond Kume me objekt deklarimin e pavlefshmérisé sé kontratés sé shitjes nr. 3141 rep., nr. 1135
kol., daté 10.8.1999 lidhur mes subjektit té interesuar Edmond Kume dhe shtetases H.QQ. Mbi ankimin
e késaj té fundit, Gjykata e Apelit Tirané, me vendimin nr. 344, daté 26.2.2010, ka vendosur lénien né
fuqi té vendimit nr. 9094, daté 7.10.2008 té Gjykatés sé Rrethit Gjyqésor Tirané. Ndaj kétij vendimi
shtetasja H.Q. ka paraqitur kérkesé pér pezullimin e ekzekutimit té vendimit gjyqésor.

15. Kolegji Civil i Gjykatés sé Larté, me vendimin nr. 144, daté 14.5.2010, ka vendosur pranimin e
kérkesés pér pezullimin e ekzekutimit t€ vendimit gjyqésor. Né trupin gjykues qé ka shqyrtuar kérkesén
pér pezullimin e ekzekutimit té vendimit gjyqésor ka qené dhe gjyqtari A.M., i cili ka gqené pjesé edhe
e trupit gjykues té Gjykatés sé Larté qé ka shqyrtuar ¢éshtjen né dhomén e késhillimit dhe me vendimin
nr. 00-2017-78, daté 17.2.2017 ka vendosur mospranimin e rekursit, vendim i cili éshté objekt i
kérkesés sé paraqitur pérpara Gjykatés Kushtetuese.

16. Né vlerésimin e Gjykatés, vendimi 1 pezullimit éshté njé vendim i ndérmjetém, gjaté té cilit
gjyqtarét vlerésojné: (i) pasojat e rénda, nisur nga kushtet subjektive té paléve, kur besohet se ka njé
disproporcion té madh midis sé mirés qé synohet té€ arrihet nga ekzekutimi nga kreditori né raport me
démin e pésuar nga debitori, dém i cili duhet té jeté mé i madh se ajo ¢faré veté norma konsideron
pasojé té paevitueshme té ekzekutimit té detyrueshém; (ii) pariparueshmériné e situatés, nisur nga
kushte objektive, konkluzion né té cilin arrihet kur démi i pariparueshém rezulton né shkatérrimin e
pasurisé g€ 1 nénshtrohet ekzekutimit ose humbjen e cilésive té saj thelbésore, duke krijuar njé situaté
(démi) e cila do té jeté e pamundur pér t’u kthyer né gjendjen e méparshme.

17. Né kété kuptim, Gjykata vleréson se vendimet e pretenduara nga kérkueset jané marré né
pérfundim t€ proceseve gjyqésore qé kané karakteristika té dallueshme dhe qé bazohen né konsiderata
dhe vlerésime té ndryshme té gjyqtaréve. Né kéto kushte, Gjykata vleréson se pjesémarrija e té njéjtéve
gjyqtaré né dy vendimet e dhéna pér rrethana té ndryshme té ¢éshtjes, nuk krijon dyshim té justifikuar
pér mosrespektimin e parimit té gjykimit nga njé gjykaté e paanshme (shzh vendinin nr. 22, daté 20.5.2013
té Gyykatés Kushtetuese).

18. Pér pretendimin e cenimit té parimit té paanésisé nga gjyqtari M.B., Gjykata konstaton se ai ka
marré pjesé né trupin gjykues té Gjykatés sé Larté, qé ka shqyrtuar rekursin e paraqitur nga shtetasja
H.Q. pér ¢éshtjen me palé paditése subjektin e interesuar Edmond Kume dhe té paditur shtetasen
H.Q., me objekt konstatimin e pavlefshmérisé absolute té kontratés sé shitjes nr. 3141 rep., nr. 1135
kol., daté 10.8.1999 té lidhur mes subjektit té interesuar, né cilésiné e shitésit dhe shtetases H.Q. né
cilésiné e bleréses. Né pérfundim té gjykimit, Kolegji Civil 1 Gjykatés sé Larté né dhomén e késhillimit



me vendimin nr. 00-2011-614, daté 12.5.2011, ka vendosur mospranimin e rekursit. Po 1 njéjti gjyqtar
ka marré pjesé né trupin gjykues qé ka shqyrtuar ¢éshtjen, objekt shqyrtimi né Gjykatén Kushtetuese,
pér té cilén Kolegji Civil 1 Gjykatés sé Larté, né dhomén e késhillimit me vendimin nr. 00-2017-78,
daté 17.2.2017, ka vendosur mospranimin e rekursit té paraqitur nga kérkueset.

19. Gjykata Kushtetuese né jurisprudencén e saj ka arritur né pérfundimin se paanshméria objektive
dhe subjektive e gjyqtaréve, t€ cilét kané marré pjesé né shqyrtimin e ¢éshtjes né dhomé késhillimi,
nuk 1€ shkas pér dyshime mbi njéanshmériné e tyre gjaté procesit gjyqésor (shib vendimin nr. 7, daté
10.2.2014 t¢ Gjykatés Kushtetuese).

20. NEé rastin konkret, Gjykata vleréson se ¢éshtjet, né shqyrtimin e té cilave né dhomé késhillimi,
ka marré pjesé gjyqtari M.B. jané té ndryshme dhe nuk krijojné dyshime pér cenimin e parimit té
paanésisé gjaté procesit gjyqesor.

21. Né pérfundim, Gjykata ¢mon se pretendimi i kérkueseve pér cenimin e parimit té€ paanésisé nga
Kolegji Civil i Gjykatés sé Larté éshté i pabazuar.

B.2. Pér pretendimin e cenimit té standardit 1 arsyetimit 1 vendimit gjyqgésor

22. Sipas kérkueseve, Gjykata e Larté nuk ka respektuar kérkesat e nenit 142/1 t€ Kushtetutés né
lidhje me arsyetimin e vendimit gjyqésor. Edhe pse né rekurs parashtroheshin shkelje té standardeve
kushtetuese pér njé proces té rregullt ligjor nga gjykatat mé té uléta, si dhe shkaqe té parashikuara nga
neni 472 1 KPC-sé, Kolegji Civil i Gjykatés sé Larté ka vendosur mospranimin e rekursit pa u shprehur
pér shkaqget konkrete t€ mospranimit.

23.  Gjykata ripohon se e drejta pér njé proces té rregullt ligjor, qé 1 garantohet individit nga nenet
42 dhe 142/1 t€ Kushtetutés, si dhe nga neni 6 i KEDN]J-s€, pérfshin edhe té drejtén pér té pasur njé
vendim gjyqgésor té arsyetuar. Funksioni 1 njé vendimi té arsyetuar éshté t’u tregojé paléve se ato jané
dégjuar, si dhe u jep atyre mundésiné ta kundérshtojné até. Pérve¢ késaj, duke dhéné njé vendim té
arsyetuar, mund té realizohet edhe vézhgimi publik i administrimit t€ drejtésisé (shzh vendimet nr. 3, daté
19.2.2013; nr. 8, daté 28.2.2012; nr. 25, daté 10.6.2011; nr. 38, daté 30.12.2010 t& Gyykatés Kushtetuese).

24. NE jurisprudencén e saj, Gjykata ka theksuar domosdoshmériné e arsyetimit t€ vendimeve
gjyqésore, penale apo civile, si njé garanci pér procesin ligjor. Vendimi duhet t€ mbéshtetet vetém mbi
faktet qé jané paraqitur gjaté procesit gjyqgésor dhe duhet té€ pérmbajé bazén ligjore mbi té cilén bazohet
zgjidhja e mosmarréveshjes, analizén e provave dhe ményrén e zgjidhjes sé mosmarréveshjes.
Arsyetimi i vendimeve éshté element thelbésor 1 njé vendimi té drejté. Vendimi mund té kontrollohet
nga njé gjykaté mé e larté sipas procedurave pérkatése dhe, qé kjo té jeté e mundur, duhet béré
arsyetimi i vendimit, né té cilin gjyqtari tregon me qartési faktet dhe ligjin e zbatueshém, té cilat e kané
cuar né bérjen e njé zgjedhjeje ndérmjet disa mundésive. Vendimet gjyqésore qé japin gjykatat e té
gjitha niveleve né pérfundim té gjykimit, pérbéjné aktin procedural kryesor té té gjithé procesit
gjyqésor. Ato pérmbledhin dhe finalizojné, pérfundimisht, géndrimet qé mban gjykata lidhur me
céshtjen né gjykim (shzh vendimet nr. 8, daté 16.3.2011; nr. 23, daté 4.11.2008; nr. 11, daté 2.4.2008; nr. 7,
daté 9.3.2009 t¢ Gjykatés Kushtetuese).

25. Vendimi gjyqgésor né ¢do rast duhet t€ jeté logjik, 1 rregullt né formé dhe 1 garté né pérmbajtje.
Né térésiné e tij ai duhet konsideruar si njé unitet, né té cilin pjesét pérbérése jané té lidhura
ngushtésisht mes tyre. Ato duhet té jené né shérbim dhe funksion té njéra-tjetrés. Argumentet e pjesés
arsyetuese duhet té jené té bazuara dhe té lidhura logjikisht, duke respektuar rregullat e mendimit té
drejté. Ato duhet t€ formojné njé pérmbajtje koherente brenda vendimit, i cili pérjashton ¢do
kundérthénie ose kontradiksion t€ hapur ose té fshehté. Kéto argumente duhet t€ jené, gjithashtu, té
mjaftueshme pér t€¢ mbéshtetur dhe pranuar pjesén urdhéruese. Konkluzionet e pjesés arsyetuese
duhet té bazohen jo vetém né aktet ligjore, por edhe né parimet dhe rregullat qé karakterizojné
mendimin e shéndoshé e logjik (shih vendimet nr. 3, daté 19.2.2013; nr. 20, daté 13.4.2012; nr. 38, daté
30.12.2010 té Gyykatés Kushtetuese). Gjithsesi, Gjykata e ka vlerésuar zbatimin e kétij parimi rast pas rasti,
né varési t€ rrethanave konkrete té€ ¢é€shtjes, duke analizuar nése vendimet gjyqgésore té kundérshtuara



e kané pérmbushur né ményré té mjaftueshme detyrimin pér arsyetimin e vendimeve té tyre. Ajo ka
verifikuar nése vendimi i kundérshtuar éshté logjik, ka kundérthénie, pérmban referencat né ligjin e
zbatueshém dhe nése respekton té gjitha elementet e sipérpérmendura. Detyrimi i gjykatave pér té
respektuar kété standard ndryshon né varési té rrethanave té ¢éshtjes konkrete dhe natyrés sé vendimit
dhe masa e arsyetimit varet nga natyra e vendimit né fjalé (shzh vendimin nr. 25, daté 10.6.2011 # Gjykatés
Kushtetuese).

26. Né kété kuptim, Gjykata ka theksuar se ajo e vleréson arsyetimin e njé vendimi gjyqésor vetém
né kuadrin e pérmbushjes ose jo té standardeve té mésipérme, pasi nuk éshté detyré e saj té analizojé
provat dhe faktet ku éshté bazuar gjykata pér zgjidhjen e ¢éshtjes sé themelit. Kjo mbetet detyré
funksionale e gjykatave té juridiksionit t€ zakonshém. N¢é aspektin e kontrollit kushtetues, Gjykata
verifikon nése arsyetimi 1 vendimit gjyqésor 1 ka plotésuar ose jo kriteret e pércaktuara mé sipér, té
cilat garantojné t€ drejtén pér t€ pasur njé vendim gjyqésor té€ arsyetuar. Né vlerésimin e Gjykatés nuk
mjafton qé arsyetimi té jeté formalisht i pranishém né kuptimin grafik dhe strukturor, pasi kjo do ta
bénte até thjesht fiktiv. Arsyetimi duhet domosdoshmérisht té plotésojé kriteret minimale ligjore té
pércaktuara dhe té mos keté té meta té tilla serioze qé cenojné standardin e vendimit gjyqésor té
arsyetuar (shih vendimin nr. 3, daté 19.2.2013; nr. 55, daté 18.12.2012 té Gjykatés Kushtetuese).

27. NEé nenin 310/1 t&€ KPC-sé parashikohet se vendimi i gjykatés duhet té pérmbajé hytjen, pjesén
pérshkruese-arsyetuese dhe pjesén urdhéruese, duke pércaktuar, né paragrafét e tjeré, elementet qé
duhet té pérmenden né secilén prej kétyre pjeséve. Ndérsa pér gjykimin né Gjykatén e Larté, KPC-ja
sanksionon se rekursi, ndér té tjera, duhet té pérmbajé shkaqet pér té cilat kérkohet prishja e vendimit,
duke iu referuar normave ligjore mbi té cilat mbéshtetet (neni 475/¢) dhe se shqyrtimi i ¢éshtjes né
kolegjet seleksionuese konsiston né njé vlerésim té kétyre shkaqgeve. Nése rekursi béhet pér shkaqge té
ndryshme nga ato qé i lejon ligji, ai nuk pranohet dhe mospranimi i tij vendoset nga kolegji 1 Gjykatés
s¢ Larté, né dhomén e késhillimit (neni 480).

28. Nga parashikimet e normave té mésipérme procedurale, si dhe bazuar né vecorité e gjykimit né
Gjykatén e Larté dhe né praktikén e saj, Gjykata ¢mon se né funksion té realizimit t€ vézhgimit publik
té administrimit té drejtésisé, si dhe té koherencés sé vendimit gjyqésor, né ményré qé pérfundimi i
procesit té vlerésimit té gjykatés té jeté 1 mbéshtetur, pérmbajtja e vendimit pérbén premisén pér
pérmbushjen e standardit té arsyetimit t€ vendimit, 1 cili né kété drejtim duhet té plotésojé dhe té
pérmbajé kriteret e pércaktuara nga dispozitat ligjore pérkatése dhe ato té elaboruara nga jurisprudenca
kushtetuese e konsoliduar (shib vendimin nr. 3, daté 19.2.2013 té Gjykatés Kushtetuese).

29. Né rastin konkret, Gjykata véren se vendimi i mospranimit i Kolegjit Civil té Gjykatés sé Larté
pérmban, né pjesén hyrése té tij, palét ndérgjyqése, objektin e padisé, disponimet e gjykatés sé shkallés
s¢ paré€ e asaj t€ apelit, faktin se kundér vendimit té késaj té fundit kané paraqitur rekurs kérkueset, si
dhe shkaqget qé ato kané parashtruar né rekurs. Ndérsa né pjesén arsyetuese, Kolegji Civil 1 Gjykatés
sé¢ Larté éshté shprehur se “rekursi 1 paraqitur nuk pérmban shkaqe nga ato qé parashikon neni 472 1
KPC-s¢”, duke vendosur né pjesén urdhéruese mospranimin e tij.

30. Nga leximi né térési i vendimit, Gjykata vleréson se vendimi i mospranimit té rekursit, i Kolegjit
Civil té¢ Gjykatés sé Larté, objekt shqyrtimi, ka respektuar standardin kushtetues té arsyetimit té
vendimeve gjyqésore. Pér rrjedhojé, pretendimi i kérkueseve edhe né kété aspekt éshté 1 pabazuar.

31. Pér sa mé sipér, Gjykata vleréson se pretendimet e kérkueseve jané té pabazuara, e kérkesa
duhet té rrézohet.

PER KETO ARSYE,

Gijykata Kushtetuese e Republikés sé¢ Shqipérisé, né mbéshtetje té neneve 131/1/f dhe 134/1/1, té
Kushtetutés, si dhe té neneve 72 e vijues té ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar, njézéri,



VENDOSI:

- Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren
ZLyrtare.

Anétaré: Bashkim Dedja (kryetar), Altina Xhoxhaj, Vitore Tusha, Besnik Imeraj, Gani Dizdari, Fatmir
Hoxha, Fatos Lulo



